კლასტერის პირველი შემთხვევები (მამა და შვილი) იდენტიფიცირებული იქნა  2020 წლის 27 მაისს,  Real time PCR მეთოდით კვლევის  შედეგად.  
ორივე დადასტურებული შემთხვევასთან მოხდა სისხლის ნიმუშების სეროლოგიური კვლევა შესაძლო წყაროს იდენტიფიკაციისა და  ინდექს შემთხვევის განსაზღვრის მიზნით, რაც მნიშვნელოვანი ფაქტორია  შემდგომი ეპიდემიოლოგიური კვლევის სწორი წარმართვისათვის. 
სეროლოგიური კვლევით (რომელიც ჩატარდა ELISA- მეთოდით)  შვილი დადებითი აღმოჩნდა როგორც SARS-CoV-2 IgA ასევე SARS-CoV-2 IgG ანტისხეულების არსებობაზე, ხოლო მამას მხოლოდ  SARS-CoV-2 IgA-ს ზღვრული მნიშვნელობა აღენიშნა, რაც იმის უტყუარი მტკიცებულებაა, რომ ამ ორი შემთხვევიდან ინფექციის წყარო არის შვილი, რომელიც არის 1-ლი საუნივერსიტეო კლინიკის მედდა .
პირველადი ეპიდკვლევამ გამოავლინა მრავლობითი ახლო  კონტაქტი, რომლებიც კომპაქტურად არიან ჩასახლებული, იძულებით გადაადგილებულ პირებით დასახლებულ, ყოფილი საბავშვო ბაღის შენობაში. არსებული რეალობის გათვალისწინებით, 28 და 30  მაისს  დაავადებათა კონტროლის ეროვნული ცენტრის  გადამდებ დაავადებათა დეპარტამენტის ეპიდემიოლოგების მიერ,   ჩატარდა გაფართოებული ეპიდკვლევა პირველი შემთხვევების  საცხოვრებელ მისამართზე (ნუცუბიძის მეორე პლატო, ჟღღენტის ქ N2.) სადაც 2 დღის განმავლობაში გამოკვლეული იქნა 78 პირი (რითაც ფაქტიურად მოვიცავით ამ კორპუსის მაცხოვრებელთა 90% ზე მეტი), ყველა მათგანს აეღო ბიოლოგიური ნიმუში (ცხვირხახის ნაცხი) PCR ტესტირებისათვის, ხოლო   18 მათგანს ეპიდანამნეზის შესაბამისად ასევე  ჩაუტარდა  ტესტირება კორონა ვირუსის ანტისხეულების სწრაფი ტესტით "Right Sign®". 
საცხოვრებელ მისამართზე ჩატარებული კვლევის პარალელურად ხდებოდა  სხვა კონტაქტების კვლევაც, რომლის შედეგადაც   27-30 მაისს ჯამში  იდენტიფიცირებული იქნა   15 დადასტურებული შემთხვევა, რომელთაგან მხოლოდ ორი აღნიშნავდა  გამოხატულ კლინიკურ სიმპტომატიკას, დანარჩენ შემთხვევებში კლინიკური მანიფესტაცია დაიწყო ჰოსპიტალიზაციის შემდეგ.
პირველი შემთხვევების შემდგომი კონტაქტების  კვლევით  31 მაისს დამატებით 8 დადასტურებული შემთხვევა იქნა აღმოჩენილი, ყველა მათგანი ასევე  PCR ტესტირებით   აღმოჩნდა დადებითი SARS-CoV-2-ზე, მათგან 4 შემთხვევაში აღინიშნა ცხელების ეპიზოდები.
2 ივნისს კიდევ ერთი შემთხვევა დადასტურდა, რომელიც საკარანტინო სივრციდან იქნა გადაყვანილი ცხელების კლინიკაში გამოხატული სუბფებრილური ტემპერატურით.

3 ივნისს დადასტურდა ერთი შემთხვევა, ხოლო 4 ივნისს   კიდევ  ორი შემთხვევა,  სამივე შემთხვევა ასევე საკარანტინო ზონიდან, სამივე მათგანი ტესტირებული იყო კარანტინში შესვლამდე უარყოფითი შედეგით.
საკარანტინო ზონიდან ცხელების კლინიკაში გადაყვანილი სხვა შემთხვევებში, სადაც ხანმოკლე ცხელება ფიქსირდებოდა (4 შემთხვევა) Real time PCR მეთოდით  კვლევამ   უარყოფითი შედეგი აჩვენა. ყველა მათგანი დაბრუნდა  კარანტინში.
4 ივნისის  შემდგომ პერიოდში ახალი შემთხვევა   ე.წ. საბურთალოს კლასტერში არ დაფიქსირებულა. 
7 ივნისის მდგომარეობით ე.წ საბურთალოს კლასტერი მოიცავს  27 დადასტურებულ შემთხვევას, რომლებიც  ძირითადად დაკავშირებული არიან 2 საცხოვრებელ მისამართთან: ნუცუბიძის მეორე პლატო, ჟღენტის ქ N2 (ყოფილი საბავშვო ბაღის შენობა და ნუცუბიძის 181 ა (ყოფილი სასტუმრო „ქართული ფილმი). ორივე ამ მისამართზე არის იძულებით გადაადგილებული პირების დასახლება და დადასტურებული შემთხვევები  ოჯახის წევრები ან ახლო ნათესავები არიან. 
მიუხედავად იმისა, რომ  დადასტურებული შემთხვევების დიდი უმრავლესობის (88,9% -24/27) ექსპოზიცია მოხდა სწორედ ზემოთ აღნიშნულ მისამართებზე, აღსანიშნავია, რომ ზოგიერთი შემთხვევის საცხოვრებელი არეალი გეოგრაფიულად სცილდება ამ ტერიტორიას, კერძოდ: ზემოთ აღნიშნული 27 შემთხვევიდან  4 არის სამგორის რაიონის მცხოვრები  (ყველა ერთი ოჯახის წევრი) და 4 სანზონის მცხოვრები(ასევე ერთი ოჯახის წევრები, რომლებსაც მეორე საცხოვრებელი ფართი აქვთ ნუცუბიძის 181ა მისამართზე).  ყველა მისამართზე   იდენტიფიცირებულია  შესაძლო კონტაქტები, რომლებსაც ჩატარებული აქვთ  ლაბორატორიული ტესტირება და იმყოფებიან კარანტინში ან თვითიზოლაციაში.  
  სულ  7 ივნისის მდგომარეობით, ამ კლასტერის პირველი ორი  შემთხვევის იდენტიფიკაციის შემდეგ, მოძიებული და ლაბორატორიულად გამოკვლეული იქნა 211 კონტაქტი.  კარანტინში გადაყვანილი იქნა 106 პირი.  
ამჟამად კარანტინში რჩება 84 პირი, ხოლო 92 პირი იმყოფება თვითიზოლაციაში, მათზე მონიტორინგს ახორციელებს  შესაბამისი საზოგადოებრივი ჯანდაცვითი სამსახურები (ბორჯომსა და თბილისში).   
რაც შეეხება დადასტურებულ შემთხვევებს  27- დან   4 არის 16(18) წლამდე  და 1 არის 80 წელზე მეტი ასაკის. შემთხვევები ძირითადად  ხასიათდება  მსუბუქი  მიმდინარეობით, 7 ივნისის მონაცემებით   შემთხვევათა 18,5% (5/27) აღინიშნება   საშუალო სიმძიმის მიმდინარეობა.
